  CENTRALNA BANKA                                                                           
BOSNE I HERCEGOVINE                                                                       
Broj: UV-122-01-1-121/15 LjJ

Sarajevo, 28. decembar 2015. godine

Na osnovu člana 7. tačke b. Zakona o Centralnoj banci Bosne i Hercegovine („Službeni glasnik BiH“, 1/97, 29/02, 13/03, 14/03, 9/05, 76/06 i 32/07), Upravno vijeće Centralne banke Bosne i Hercegovine na 8. sjednici od 28. decembra 2015. godine, donosi

ODLUKU 

o utvrđivanju tarife naknada za usluge koje vrši Centralna banka Bosne i Hercegovine

Član 1.

Ovom odlukom se utvrđuje tarifa naknada za usluge koje Centralna banka Bosne i Hercegovine (u daljem tekstu: Centralna banka) vrši na zahtjev korisnika.

Član 2.

Naknade za usluge iz člana 1. ove odluke, Centralna banka naplaćuje u konvertibilnim markama (u daljem tekstu: KM) ili u stranim sredstvima plaćanja, zavisno od vrste poslova.

Član 3.

Centralna banka obračunava i naplaćuje naknade za usluge iz člana 4. tačaka b) i c) u stranim sredstvima plaćanja, dok se ostale naknade iz člana 4. ove odluke obračunavaju i naplaćuju u KM.

Član 4.

Naknade za usluge iz člana 1. ove odluke, Centralna banka naplaćuje za pojedine vrste poslova utvrđenih ovim članom, prema sljedećim tarifama:

a) Obavljanje platnog prometa u inostranstvu za deponente Centralne banke 0,02% (posto) od    

vrijednosti transakcije, minimum 10,00 KM, a maksimum 200,00 KM                                        

    (osnovicu predstavlja protuvrijednost transakcije u stranim sredstvima plaćanja iskazana u KM   

    prema srednjem kursu važeće kursne liste Centralne banke na dan obračuna)

b) Vođenje računa po agentskim ugovorima                              0,02% (posto) na godišnjem nivou

    (osnovicu predstavlja dnevno stanje deviznih sredstava na knjigovodstvenim računima)

c) Servisiranje vanjskog duga BiH po agentskim ugovorima:                    
1) Računi za servisiranje obaveza                                                                 0,2% (posto)

                   (osnovicu predstavlja prosječno godišnje stanje na dan 31.12.)                                                                                                 

2) Računi za odobrena sredstva                                                                   0,05% (posto)

                   (osnovicu predstavlja prosječno godišnje stanje na dan 31.12.)                                                                                                 
d) Investiranje slobodnih deviznih sredstava                                                50,00 KM jednokratno,
  za svaki oročeni depozit

e) Evidentiranje i izvještavanje o ulaganju u vrijednosne papire kojima upravlja  

    Asset Manager                                                                                        1.000,00 KM (mjesečno)

f)   Kupovina i prodaja KM za efektivni strani novac (euro)                                                                                              

      (osnovicu predstavlja vrijednost/iznos kupovine i prodaje KM)                           0,25% (posto)  

g)   Kupovina i prodaja efektivnog stranog novca (euro) za devizu                                                                              

      (osnovicu predstavlja vrijednost/iznos kupovine i prodaje efektivnog stranog novca izraženog  

      u KM)                                                                                                                     0,25% (posto)

h)   Kupovina efektivnog stranog novca neeuro valute za KM ili devizu                                                      

      (osnovicu predstavlja vrijednost/iznos kupovine efektivnog stranog novca neeuro valute  

      izraženog u KM po kupovnom kursu Centralne banke)                                          0,6% (posto)

i)    Prodaja efektivnog stranog novca neeuro valuta za KM ili devizu                                            

      (osnovicu predstavlja vrijednost/iznos prodaje efektivnog stranog novca neeuro valute  

      izraženog u KM po prodajnom kursu Centralne banke)                                          0,6% (posto)

j)    Preuzimanje gotovog novca KM od strane komercijalnih banaka u trezorima Centralne     

       banke:

               1) po zahtjevima komercijalnih banaka podnijetim dan prije datuma preuzimanja   

                   gotovog novca u KM:

               -   Novčanica KM

                   (osnovicu predstavlja vrijednost/iznos preuzetih KM novčanica)           0,03% (posto)                                                                         

               -   Kovanog novca KM       

     (osnovicu predstavlja vrijednost/iznos preuzetog KM kovanog novca)    0,4% (posto)    

               2) po zahtjevima komercijalnih banaka podnijetim na dan preuzimanja gotovog  

                   novca u KM (vanredni dolazak): 

               -   Novčanica KM

                   (osnovicu predstavlja vrijednost/iznos preuzetih KM novčanica)           0,05% (posto)                                                                         

               -   Kovanog novca KM       

                   (osnovicu predstavlja vrijednost/iznos preuzetog KM kovanog novca)    0,6% (posto)  

k)    Zamjena oštećenih novčanica KM čije je oštećenje nastalo bojenjem uslijed dejstva            

  elektrohemijske opreme za zaštitu novca, uslijed nestručnog rukovanja ili zbog greške u      

  opremi       
        (osnovicu predstavlja vrijednost/iznos oštećenih KM novčanica)                        1,0 % (posto)                                                                                                                                                       

l)  Obavljanje platnih transakcija za banke do 10.000,00 KM u žirokliring sistemu:

1)  za žirokliring transakcije, i to za:

prvo poravnanje                                                               0,10 KM (po transakciji)

drugo poravnanje                                                             0,15 KM (po transakciji)

treće poravnanje                                                               0,20 KM (po transakciji)

2)  za iznajmljivanje telekomunikacionih linija                       300,00 KM  (mjesečno)

3)  za grupe naloga za plaćanje – fajlove                                      5,00 KM (po fajlu).

lj)  Za izvod iz Jedinstvenog registra transakcionih računa u BiH na osnovu zahtjeva u pisanoj formi, uz dokaz o izvršenoj uplati na račun Centralne banke:    

      0000020000000097, s pozivom na broj: 703851                           

                                                                    5,00 KM (po korisniku – komitentu, odnosno

                                                                     poslovnom subjektu za kojeg se traže podaci)

m)  Za pristup podacima iz Jedinstvenog registra transakcionih računa u BiH putem internet    

      konekcije, paušalno unaprijed, minimum za mjesec dana 

                                                                                                                          100,00 KM

                                                                                                          (po jednom pristupnom mjestu)

n) Za ponovni pristup podacima iz Jedinstvenog registra transakcionih računa u BiH, nakon izricanja mjere privremenog isključenja   

                                                                                                             3.000,00 KM

                                                                                                   (po ponovnom uključenju)

nj)   Za pristup podacima iz Centralnog registra kredita, kvartalno, po isteku kvartala, kako            

slijedi:

1)   korisniku – komitentu (komercijalnoj banci), direktnim zaduženjem računa rezervi    

      komercijalne banke                                                                              30 feninga
                                                                                                                          (po jednom pristupu)

2) korisniku – komitentu (mikrokreditnoj organizaciji, štedno-kreditnoj organizaciji i    

      drugom subjektu), na osnovu fakture Centralne banke                        30 feninga

                                                                                                                          (po jednom pristupu) 

o)  Za ponovni pristup podacima iz Centralnog registra kredita, nakon izricanja mjere        

      privremenog isključenja 

                                                                                                             3.000,00 KM

                                                                                                   (po ponovnom uključenju)

p)   Za obavljanje platnih transakcija za banke u BPRV-u:

              1) od 8.00 do 12.00 sati u toku dana                                             1,20 KM (po transakciji)

                   od 12.00 do 16.00 sati u toku dana                                          3,00 KM (po transakciji)

              2) za kartičarske procesne centre                                                  5,00 KM

                                                                                       (po pojedinačnom poravnanju)
r)  Za korisnike – deponente koji imaju depozitni račun kod Centralne banke                                                                                                 

      u unutrašnjem platnom prometu:
              1) transakcije u BPRV-u bez obzira na iznos                               3,00 KM (po transakciji) 

2) žirokliring transakcije                                                             0,50 KM (po transakciji)

s)   Za korištenje elektronskog bankarstva za deponente                          1,50 KM (po transakciji)

t)  Za obavljanje platnih transakcija kod kliringa međunarodnih plaćanja                                                                   

                                                                                                     1,20 KM (po transakciji)
u)   Ostale naknade prema dogovoru s korisnikom.      

Član 5.  

Naknada iz člana 4. tačke b) neće se obračunavati kada je kamatna stopa niža od tarife utvrđene ovom odlukom.

Član 6. 

Naknada iz člana 4. tačaka b) i d) neće se obračunavati na sredstva ostvarena po osnovu Sporazuma o pitanjima sukcesije bivše SFRJ.

Član 7. 

Po zahtjevu korisnika – komitenta, guverner može utvrditi da se za usluge iz člana 4. tačaka lj) i m) ove odluke ne obračunava naknada.

Član 8. 

Naknade iz člana 4. tačke s) koje se odnose na elektronsko bankarstvo ne isključuju                  naknade iz člana 4. tačke r) koje se odnose na transakcije u BPRV-u i žirokliring                  transakcije za korisnike – deponente koji imaju depozitni račun kod Centralne banke. 

Član 9.

(1) Korisnik – deponent Ministarstvo finansija i trezora Bosne i Hercegovine oslobađa se plaćanja naknada utvrđenih u članu 4. tačkama a), b) i r) ove odluke, vezanih za KM i devizne račune otvorene namjenski za prikupljanje donacija za pomoć područjima poplavljenim u 2014. godini. 

(2) Oslobađanje plaćanja naknade primijeniće se i na sve dospjele obračune naknada po osnovu iz prethodnog stava. 

Član 10.
Pod naknadom koju naplaćuje Centralna banka podrazumijevaju se i dolje navedeni stvarni troškovi:

a) poštarina za preporučene, ekspres i avionske pošiljke, druga posebna rukovanja                    pošiljkama, troškovi osiguranja, putni troškovi po osnovu transporta novca, poštarina                     za pakete, kao i transportni troškovi,

b)   troškovi telegrama, teleksa, telefaksa,  SWIFT-a i telefonskih razgovora, 

c)   ostali troškovi koji nastanu vezano za usluge po zahtjevu korisnika.

Član 11.
Centralna banka može promijeniti tarifu ili odustati od primjene tarife u skladu s potpisanim ugovorima, prema prethodnom odobrenju Upravnog vijeća Centralne banke.
Član 12.

Ova odluka stupa na snagu danom objavljivanja u “Službenom glasniku BiH”, a primjenjivaće se od 1. marta 2016. godine.
Član 13.

Ova odluka će se objaviti i u “Službenim novinama Federacije BiH”, “Službenom glasniku Republike Srpske” i “Službenom glasniku Brčko distrikta BiH”. 

Član 14.
Danom primjene ove odluke prestaje da važi Odluka o utvrđivanju tarife naknada Centralne banke Bosne i Hercegovine (“Službeni glasnik BiH”, 105/12, 99/13 i 57/14).
          
                                                                                             Predsjedavajući                  

                                                                                            Upravnog vijeća Centralne banke

                                                                                                        Bosne i Hercegovine                 

                                                                                                               GUVERNER                      

                                                                                                        dr. Senad Softić     
